
Симметрия – костюмдегі негізгі композициялық заңдылықтардың бірі болып табылады. Бұйымдағы әрбір бөлшектің симметриялы болғаны сырт көзге әдемі үйлесімділік пен көркем көрініс береді. Жастар костюміндегі симметрия түрлі жағдайда қолданылуы мүмкін. Кейде бөлшектердің орналасу орнына, санына, көлеміне, сыртқы пішініне байланысты болып келеді. Костюмде симметрияны қолданған кезде оның композициялық шешімі мен заңдылықтарына сәйкестігін және қатаң сақталуын, ауытқымауын қадағалау қажет. Композициялық шешім бойынша заманауи жастар костюмін жобалауда симметрияның келесі түрлері қарастырылады: классикалық, қисықсызықты, афиндық симметрия, ұқсастық симметрия.

Классикалық симметрия - орналасу кеңістігі бойынша өзгертеді, бірақ костюмнің метрикалық қасиеттерін сақтайды: ұзындығы, ені. Жастарға арналған костюмді жобалауда классикалық симметрия бойынша қатпардың орналасуын жең ұзындығы мен ені сол қалпында сақталуын қамтамасыз етеді. 

Аффинді түрленуде - біртектес деформацияларда сәндік әшекей бөлшектер түрленуі, яғни элементтердің созылуы, қысуы және жылжуы арқылы түрлендіріп құрастырылады. Симметриялы фигураның созылуы және оған параллель басқа барлық жазықтықтар перпендикулярлы бағытта қозғалады. Созу үшін созылу жазықтығының орналасуын немесе созылуу бағытын белгілеу үшін оның шамасын көрсету қажет. Бұл жағдайда сәндік әшекей бөлшектердің көлемі созылу мөлшеріне қарай өзгереді.

Қисықсызықты симметрия - деформация күшімен қисық сызық бойымен өзгеріс беру болып табылады. Осы күйді қалыптастыру үшін орындалатын операциялар: жылжыту, айналдыру. Қисық сызық симметрия топтарының элементтері, қисық сызықтар мен жазықтықтарда сәндік әшекей бөлшектерді  түрлендіреді.

Ұқсастық симметриясының формалары тек қана бірдей өлшемдерде ғана емес, сол конфигурацияның әртүрлі өлшемінде, яғни кіші және үлкен формада да болады. Ұқсастық симметрияларының екі формасы қарастырылады: параллель және спиралды қозғалыс. Параллельді қозғалыстың ұқсастық симметриясы форманың барлық ұқсас бөліктерін шкаламен бір мезгілде ұлғайту немесе азайту арқылы параллельді жағдайға ауыстыруда сәндік әшекей бөлшектер құрастырылды.
Сәнді әшекей бөлшектері бар бойжеткен костюміне  тұтынушылар сұранысын зерттеуде, бойжеткендер арасында сауалнама жүргізілді. Сауалнама жүргізу барысында әр түрлі стильдер, оларды таңдау себептері мен мүмкін болған барлық жауап нұсқалары ұсынылды. “Бойжеткен қыздар жазғы костюмінде қандай матаны таңдайсыз?” деген сұраққа, тұтынушының 30% жібек матасын таңдады, себебі материалдың ауа өткізгіштігі жоғары және адам денесіне жұмсақ тиеді әрі нәзік көрінеді. Ал 23% мақта матасын, 25% зығыр матасын, 16% синтетикалық материалдарды ал 6% басқа материалдарды таңдады. Бойжеткендер жейдесіндегі сәндік бөлшектерді ұнатуына байланысты жабоны қалаушылар 20%, кокильені 27%, рюшты 23%,бантты 13% құрады, ал 17% басқа сәндік бөлшектерді ұсынды. Сонымен қатар бойжеткен белдемшесіндегі сәндік бөлшектерде баска 35%, желбіршек 25%, белдік 23%, буф 12% және басқа жауаптар ұсынғандар 5%-ды құрады. Сауалнама қорытындысы негізінде бойжеткендер костюмінің стилі, қандай жиынтықтан тұратыны, сонымен қатар сәндік әшекей элементтері анықталып, көркемдік, композициялық үйлестіріліп бойжеткендер жазғы костюмінде сәндік әшекей бөлшектермен жобалау таңдалынды.
Ұқсастық симметриясының формалары тек қана бірдей өлшемдерде ғана емес, сол конфигурацияның әртүрлі өлшемінде, яғни кіші және үлкен формада да болады. Ұқсастық симметрияларының екі формасы қарастырылады: параллель және спиралды қозғалыс. Параллельді қозғалыстың ұқсастық симметриясы форманың барлық ұқсас бөліктерін бір мезгілде ұлғайту немесе азайту арқылы параллельді жағдайға ауыстыру арқылы сәндік әшекей бөлшектер құрастырылды. 
Бойжеткендер костюмін  жобалауда сәндік әшекей бөлшектердің ұқсастық симметрия симметрия заңдылығында түрлену қағидаларын қолдана отырып оларға өзгерістер ендіру арқылы сәндік әшекей бөлшектердің жеңіл киімге тән, яғни параллельді және конусты кеңейту түрлерін қолдану арқылы түр өзгерістері зерттелді. 

Спираль қозғалысының ұқсастық симметриясы бір мезгілде масштабтың ұлғаюы немесе азаюы кезінде айналу осіне қатысты нысандардың біркелкі (белгілі бір бұрышпен) айналуынан сәндік әшекей бөлшектер түрлендірілді. Бойжеткен жейделерінде сәндік әшекей бөлшектер спиральды симметрия тәсілінде түрлендіру нәтижелері, кокильенің күлтеленуімен безендірілді [2].
Бойжеткен жейдесіндегі жеңі мен белдемше баскасы ұқсастық симметриясы арқылы түрлендірілді.Костюм формалары тек қана бірдей өлшемдерде ғана емес, сол конфигурацияның әртүрлі өлшемінде, яғни кіші және үлкен формада өзгерді. Бойжеткен костюміндегі ұқсастық симметриясы, 1- кестеде көрсетілгендей, форманың барлық ұқсас бөліктерін бір мезгілде ұлғайту немесе азайту арқылы параллельді жағдайға ауыстыруда, бойжеткен қыздар жейдесінің жеңі мен белдемшесіндегі баска құрастырылды.
Сәндік әшекей бөлшектердің қолданылу ерекшелігін талдау арқылы бір үлгі негізінде көп үлгіні киім жиынтығын жобалау, нәтижесінде уақыт және материал шығындарын азайту, бөлшектердің қолданылу нысанын және ауқымын, үлгілерді жобалауда тудыратын әртүрлі факторлар зерттелді. 
Кесте 1 –Бойжеткен костюмінде сәндік бөлшектердің түрленуі

Зерттеу нәтижесінде, сәндік  әшекей бөлшектердің қарапайым пішіміндерін симметрия заңдылығында түрлендіруді зерттеудің өзіндік бағыты көрсетілді. Зерттеу жұмысындағы жобаланған бойжеткен жазғы костюмінде сәндік  әшекей бөлшектер - бір түрден бірнеше түрге түрлену әдісімен, заманауи тұрғыдағы жастар мен бойжеткендердің талғамын қанағаттандырады.Жастар костюмін безендірудегі сәндік бөлшектерді талдай отырып,1 - суретте көрсетілгендейнарықтық бәсекелестік талаптарына сай бойжеткен жазғы костюмінің жиынтық үлгілері жобаланды.
[image: image10.jpg]


[image: image11.jpg]


[image: image12.jpg]



Сурет 1 - Сәндік әшекей бөлшектермен безендірілген бойжеткендер жазғы костюм жиынтығы

